
TICONDZISO KULABAHLOLWAKO

1.

Leliphepha lehlukaniswe TIGABA LETINTSATFU:

SIGABA A: Sivisiso (30)
SIGABA B: Sifinyeto (10)
SIGABA C: Luhlelo nelulwimi (30)

Fundza tonkhe ticondziso ngekucophelela.
Phendvula YONKHE imibuto ngeSiswati.

Cala LESO NALESO sigaba ekhasini LELISHA
Dvwebela ekugcineni kwaleso naleso sigaba.

Tinombolo tetimphendvulo atihambisane naleto letisephepheni lemibuto
njengobe tinjalo.

Shiya umugca emkhatsini wetimphendvulo takho.
Bhala ngebunono nangesandla lesifundzekako.

Caphelisisa sipelingi/lupelomagama nendlela lewakha ngayo imisho.

Emalungelo agodliwe Phenya

SIGABA A: SIVISISO
UMBUTO 1
1.1 Fundza letheksthi lengentasi bese uphendvula imibuto letawulandzela.
ITHEKSTHI A

Ngike ngatsi kuma kancane lapha egumeni ngalalela kutsi yini le lengaka
leletsa Sagila ekhaya ngelitubane.

'‘NguSilwane Simelane, ya ngimbone kahle. Nguye lekajube lugibe Iwami
ngilucuphe kahle. Ya! Ya! Ya! Yena! Ngitawuba naye sibili. Nakanjani
ngitamtfola. Ngitawutiphindziselela. Ucabanga kutsi uhlakaniphile ngobe
ubese uyabaleka. Nobe angaze abaleke iminyaka lenganani, kodvwa yena,
linye lakhe, mncwi nasi!" Washo Sagila wate wadvweba siphambano phasi.

'Musa mntfwanami, musa kuyivumela intfukutselo ikubuse. Nobe ngabe
uyeva kutsi sekungetulu kwemandla akho, shaya shengatsi awubuva
buhlungu lobutsi dlephuka utisakate. Impela ngicinisile, ngilalele Sagila fana
wami. Mine ngeswela umeluleki lobekatangiyala angikhombe indlela. Uyati
kutsi ngadvonsa iminyaka lesitfupha ejele. Leyo minyaka yengca kamatima
emphilweni lebengitiphilele yona kuleya ndzawo.'

'‘Angifisi kubuyela kuleya ndzawo. Kungako ngingafisi kukubona nawe uwela
esilingweni lengindlule kuso mine. Yebo, inhlitiyo yami yangiholela ekwenteni
intfo lengehluleka kuticolela mine lucobo. Angisayiphatsi yasemmangweni,

sengihamba ngikhonjwa ngelugalo. Angisayiteki-ke  kudzadzewenu
Lokuthula. Hawu mine umntfwanami! Hawu Somandla! Awusangicoleli
kepha Babe ...’

Washo umuntfu lomdzala tacwaba emehlo. Gilikidzi! Wafumbeka phasi
umsawaDlangamandla. Sigici labekahleti kuso savele sagicika sate sayosima
lapha emsamo.

Ngatsi lapho sengivile kutsi lomuntfu lokadze akhuluma, abalisa ayala
kangaka ubindzile, ngase ngiyasuka lapha egumeni lebengime ngilalela
khona ngangena ngekhatsi adladleni.

'‘Sheshisa Lokuthula, wota ungelekelele simphakamise simsuse lapha.'

'Hawu, kantsi kwentekani lapha? Nangu babe asasishiya emini sibukile
nabakitsi.' Sagila wabamba ngasenhloko mine ngabamba tinyawo, samcukula
samtatamisa njalo sate sayombeka lapha egumeni. Sabambisana samhlubula
lihembe labelembetse. Naloku bekuheleta umoya lomakhata
lonemkhemetelo, kepha besekamanti nte ngumjuluko. Utsite lapho eva
umkhemetelo nemakhata, wanyakata, waphindze wanyakata. Wawavula
emehlo. Wasukuma wadzayitela kwasamuntfu lotidlele emabele.

Emalungelo agodliwe Phenya

Empeleni lomuntfu lomdzala besekungatsi ulahlekelwe yingcondvo muva nje.
Ngingatsi nje, kusukela kwenteka lesa sehlakalo sangalela langa,
lesihlasimulisa umtimba, akaphindzanga waba ngulophilako
ngalokujabulisako. Ngete ngayidla imphundvu ngalendzaba yaleya
ntsambama. Hhu ... emhlabeni! Ngiyatisa ngelitsemba lami.

Thamsanca Dliwako hgamvuma emuva kwetinyangana angisoma. Lutsandvo
lwetfu bekungatsi luyabaselwa, kantsi lusho kona kutsi ngete lutsatse sikhatsi
lesidze. Ngisakhumbula kahle namzukwana siticitsela situngu kukuhle
konkhe.

'‘Kodvwa Thuli mntfwanaketfu asusho, utsi kambe ungitsandza njengobe
ngikutsandza? Ase ukhulume liciniso kube kanye ngemnyaka ngive.'

Washo njalo Thamsanca wasondzela kimi, wangibamba tandla totimbili.
Ananatela ematuba etulu kwesihlahla lebekadze sime ngephansi kwaso,
ahlabela shengatsi atjela mine kutsi nakanjani lamuhla angisale sengihlanta
sifuba sami. Ngeva kushisa emehlo, ngesaba shengatsi kutawutsi
nangilikhipha liciniso, Thami utawuvele adlale ngami. Konje khona nangase
angilahle ngingentanjani ngalolutsandvo lolungaka lenginalo ngaye? Hhu!
Ngingafa nekufa.

'Ye ... Yebo Thami mntfwanaketfu. Ngiyafa ngawe. Ngikutsandza ngendlela
lengingete ngayilinganisa. Kodvwa-ke gugu lami, kunentfo lengiphetse kabi
lapha. Angati kutsi wena utayitsatsa njani. Ngiyesaba Thami, angati kutsi
kufute ngiyicalephi. Ngiva nginekwesaba lengingati kutsi ngitakucedza njani.’

‘Angifuni ... Angifuni kwehlukaniswa nawe, angifuni ...'

ljubeka nje inkhulumo yami kutsi sengivele ngikhala letimatfonsi.

Yini? Yini kantsi Thuli wami? Ukhalelani kangaka? Hleze wesaba kusho
kutsi awungitsandzi. Khuluma Thuli ngitawetama kuyincenga inhlitiyo yami ite
ivisise nome kungabe kusho kutsi uyangilahla. Kodvwa khumbula loku Thuli,
nangabe uyangilahla, loko kutawufana nekutsi ngilahlwe ngiwo wonkhe
umhlaba. Angati nobe uyangivisisa yini? Sale sewubindza nyalo sitsandvwa
sami, ungitjele kutsi ukhalelani kangaka.'

1.1.1 Yini umsebenti weliguma njengobe lisetjentiswe kuletheksthi? ()
1.1.2 Bekaculekiswa yini Dlangamandla? ()
1.1.3 Ngubani lona lositekela lendzaba kulabantfu labakuletheksthi? (2)
114 Nguliphi litiko lelengamele emajele aseNingizimu Afrika? (2)
1.15 Uma ufundza letheksthi, galelo lini lelafakwa lijele emphilweni
yaDlangamandla? ()
1.1.6 Sisetjentiswa nakwentenjani lesiga senkhulumo lesitsi ‘'mncwi'? ()

Emalungelo agodliwe Phenya

1.1.7 Nasifundza letheksthi lengenhla, wena ungatsi Sagila bekatiphilisa
ngani? Sekela imphendvulo yakho ubhekise etheksthini. (2)

1.1.8 Wena ubona kwekutsi ngabe Dlangamandla bekenteni kangaka
leyabangela kwekutsi abhadle ejele sikhatsi lesidze nakangaka?
Beka imibono yakho ibe MIBILI. (2)

1.1.9 Nawufundzisisa letheksthi lengenhla ungatsi bekungusiphi sikhatsi
semnyaka mhlazana Dlangamandla aculeka lapha ekhaya lakhe?
Sekela imphendvulo yakho ngalesikutfola etheksthini. (2)

1.1.10 'Sikhuni  sibuya nemkhweteli." Simfanela ngasiphi sizatfu
Dlangamandla lesaga nasibhekisa kuletheksthi lengenhla? Chaza. (2)

1.1.11 Chaza loko lebekungahle kwenteke kuSagila nangabe uyise
Dlangamandla akazange ayingene lenkinga kusenesikhatsi. (2)

1.1.12 Catsanisa indlela Lokuthula lagana ngayo Thamsanca nendlela
lekuganwana ngayo etinsukwini talomuhla. Sekela umbono wakho
ngaloko lesikutfola kuletheksthi lengenhla. (2)

1.1.13 Lomsebenti lowentiwa nguSagila ungamfaka kuyiphi inkinga
kuletinsuku talomuhla? Sekela imphendvulo yakho. (2)

Emalungelo agodliwe Phenya

1.2 Fundza lesibonwa lesingentasi bese uphendvula imibuto letawulandzela.

ITHEKSTHI B

1. Injobo 4. Intfombi letawuphekela 7. Kantsi yini bomake

ittungelwa unyoko uyayibukisisa bona bangavunyelwa

ebandla. ngembikwekuyisoma, kuba nesitsembu

Lolusha ingaletsi buvila egumeni njengemadvodza?
lakenu.

lwetsamela - ~ 28

teluleko = 5, Lijaha

ngetemasiko lelingitsatsela '

kuGinindza. intfombi yami

ngilenta njani?

6. Hlalani
phasi
nibonisane

.I(-.'f.f !..\T
2. Lwati labatalutfola lapha
boSipho, Lunga naThembi
batawushiyelana ngalo
nalabanye bafundzi.

Mhlawumbe lemphi yaSipho
naBonga ingaphela.

3. Labafundzi benta
sifundvo seTemasiko
Nebucwepheshe.

Emalungelo agodliwe Phenya

121 Bhala kunye labafundzi labakuzuzile etiyalweni taGinindza. (1)
1.2.2 Batiphatseleni tintfo tekubhala labafundzi lapha embikwaGinindza? (1)
1.2.3 Ucabanga kutsi labafundzi bakuliphi libanga? Khetsa imphendvulo.

A Libanga lesiphohlongo
B Libanga lekucala
C Libanga lelishumi nakubili

D Libanga lesitfupha ()
1.2.4 Kulesikhatsi salomuhla nguyiphi indlela lelandzelwa lusha
ekusombululeni tinkinga letifana nalena yaSipho? (1)
1.2.5 Tiyalo taGinindza tehluke kangakanani kuleto taDlangamandla
loseTHEKSTHINI A ngenhla nasibuka temasikonhlalo? Chaza. (2)
1.2.6 Budlelwane  buni lobukhona  emkhatsini  walokwenteka
eTHEKSTHINI  yekucala (A) nalokwenteka kulesibonwa
eTHEKSTHINI B? (2)
1.2.7 Kube bekunguwe Ginindza bewutawuphendvula utsini lombuto
waThembi? Chaza. (2)

SAMBA SIGABA A: 30

Emalungelo agodliwe Phenya

SIGABA B: SIFINYETO
UMBUTO 2

Fundza letheksthi lelandzelako bese uyayifinyeta ngewakho emagama angabi ngetulu
kwala-70.

e Finyeta ngewakho emagama.
e Sifinyeto sakho asibe ngendlela yetindzima (emapharagrafu) NOBE indlela
yemaphuzu lapho uveta khona emaphuzu lasikhombisa ngaloko lokwenteka

kuJabulani ngemalanga akhe lamabili ekucala esikolweni.

¢ Bhala linani lemagama lowasebentisile ekugcineni kwemphendvulo yakho.

Wagcina ngekutsi efike Khisimusi, waphindze wendlula. Lilanga lekuvulwa kwetikolo
labe selisondzele nalo. Kwaba shengatsi lihamba kancane kuJdabulani. Phela
lonkhabi lona wabe ajakele kuyogabisela boMdelwa ngetimphahla latiphatselwe
nguyise eJozi. Bebambita ngeluphuya njalo Jabulani ngobe bebamtondza.

Lilanga lekuvulwa kwetikolo lagcina ngekufika nalo. KuJabulani kwabe kulilanga
lentfokoto. Wavuka kanye netinkhukhu lelo langa. Wageza wacwebetela,
angisayiphatsi yekugcoka, wabe atibophile lona wekunene. Bekushikisha dvoye sibili
ngiyakutjela wena. Bekakutsakasele kuya kwakhe esikolweni ngalelo langa. Unina,
LaMagagula, abempheleketele Jabulani. Phela lelo langa bekulilanga lekubhaliswa
kwebafundzi labacalako kulesikolo saseMpuluzi.

Uma befika lapha esikolweni batfola kugcwele ngendlela lemangalisako. Bantfwana
labanyenti bebapheleketelwe batali babo. Bonkhe bantfwana bebatfokotile.
Bebabonga ngekuhlabelela emaculo elisontfo. Ngalelo langa amange liba khona litfuba
labomsila. Basheshe bakhululwa bonkhe ngalelo langa. Wabe agcamile Jabulani
ngalelo langa. Bonkhe bebabuka yena lapha esikolweni. BoMdelwa bona kwatsi
abadzabuke ekhatsi ngekutfukutsela. Badzinga nje kutsi bamenta njani ngobe naku
phela abehamba nenina Bagcina nje ngako kumbuka ngelengulube. Khona lapho
endleleni boJabulani nenina baphambukela kulesinye sitolo lesabe siseceleni
kwendlela, batsenga tintfo taJabulani tekubhala, ngobe Bhembe abebanikile imali.
Baphuma lapho bacondza ekhaya.

Ngakusasa bafundzi befika ngetinkhani emabaleni esikolo. Jabulani wefika kucala
kunabo bonkhe ngalelo langa. Ngalelilanga lekucala wafundza kahle Jabulani
esikolweni, nesikhatsi sekuyophumuta imicondvo saba khona. Lelo tfutjana laba
matima kubafundzi labacalako. Phela kubafundzi labadzala kwaba litfuba lekutsi
bajube imisila yalabo labafikako lapha esikolweni. Jabulani naye waba ngulomunye
kulabo labahlukumeteka ngalesikhatsi sabomsila. Naloku nje besakhetfwe
njengemonitha eklasini lakhe, konkhe Iloko kwashabalala emcondvweni wakhe,
wefikelwa hgumcondvo wekungasifuni sikolo.

SAMBA SIGABA B:

Emalungelo agodliwe Phenya

SIGABA C: LUHLELO NELULWIMI
UMBUTO 3

Fundza lesikhangisi lesingentasi bese uphendvula imibuto letawulandzela.

1. I-BMW lunyanyavu lwetingamula. Ngiyo imoti lengagugi, lengawi
buntofontofo ekhatsi. Nawutsenga yona unikwa lenye mahhala hha!
Emasondvo ahamba iminyakanyaka. Luhlobo loluphambili
emhlabeni wonkhe.

Sukuma Ngwane!

2. BMW, MOTI
YESIMANJEMANJE!
Awushiywa timoti

Sihlalandzawonye sidla

DBE/Indlovulenkhulu—Mashi 2012

emajwabu.Beka umgalafawa
phasi. TSENGA IBMW.

3.1 Efremini 3 kuneligama lelisha lelihambelana nesikhatsi lesiphila kuso. Bhala

lomusho locuketse leligama bese uyalidvwebela.

3.2 Ukufakelani lomkhangisi loku lokulandzelako kulesikhangisi sakhe?
‘Awushiywa timoti endleleni.’

3.3 Hlobo luni lwenkhulumo lolu lolulandzelako?

Ngiyo imoti lengagugi, lengawi buntofontofo ekhatsi.

A Inkhulumo lehhungako.

B Inkhulumo letsatsa luhlangotsi.

C Luvelomagama

D Letsatfwa njengemaciniso ibe itsintsa imiva.
3.4 Kulesikhangisi khokha umusho locuketse ligama lelisho bantfu labanjingile.
3.5 Kulesikhangisi khokha umusho locuketse imfundzisolite bese udvwebela lawo

mavi lacuketse leyo mfundzisolite.

Emalungelo agodliwe

3.6 Khokha saga lesikulesikhangisi usibhale phasi bese uyasichaza kutsi sisho
kutsini.
3.7 Hlobo luni Iwesimuntfutiso lesisetjentiswe efremini 2? Usho ngani?
UMBUTO 4

Fundza lekhathuni lengentasi bese uphendvula imibuto letawulandzela.

(2)

(2)
[10]

1. Hulumende weNingizimu Afrika uyabanakekela bantfu
bakhe ngekubanika imali yesondlo. Impela intsandzane
lenhle ngumakhotfwa ngunina. Bantfu_labaluphele nabo

bayahlomula. Lekumele kulungiswe nje imigca lemidze. 4. Kudla
kwemntfwana
sekuphelile

3 Emadvolo
akasavumi

2

Sengome sengisitwa
ngiyafa ngulendvuku
lengisimelela
kuyo. Buka 5. Bindzisa

liwashi! loluswane

4.1 Endzaweni yeligama lelidvwetjelwe faka mcondvophika walo.
Lekumele_kulungiswe nje imigca lemidze.

Emalungelo agodliwe

4.2 Liwashi libumbene kanjani naloku lesikuva kulekhathuni lengenhla? Bhala

kube KUNYE. (1)
4.3 Endzaweni yemagama ladvwetjelwe faka linye lelisho loko lokudvwetjelwe.

Sengisitwa ngulendvuku lengisimelela kuyo. (1)
4.4 Khetsa inchazelo yaleligama lelidvwetjelwe kulomusho losefremini yekucala.

A Bantfu labakhubatekile

B  Bantfu labanebantfwana

C Bantfu labagugile

D  Bantfu labadvuna. ()
4.5 Bhala umusho locuketse ligama lelingumfutiselo wetitfo temtimba efremini

yesitsatfu. (2)
4.6 Ngekutikhalela kwamkhulu efremini yesitsatfu ngusiphi saga longasakha

kumkhumbuta kutsi angeke asafana nasebusheni bakhe. (2)
4.7 Tsatsa ligama lethekniki kuletheksthi lengenhla ulisebentise emshweni

lotakhele wona. (2)

[10]

Fundza letheksthi lengentasi bese uphendvula imibuto letawulandzela.
'Hawu! Kantsi Nkosatana Kunene ushade naMfundisi Msibi welibandla leMaroma?
Loku lengikubonako kuyangimangalisa impela. LaKunene akanaso nasincane similo
lesihle kutsi angaba ngumkamfundisi. Abemane ashadela kugcwalisa umtsetfo nje,
kute kutsiwe naye uyayati inkonzo yemshado. Indlela lagcoka ngayo tindzawo
latihambelako nendlela lakhuluma ngayo nebantfu ayemukeleki emmangweni. Loko
kubangwa ngulesimo sakhe lesicekako.
Utamtfola emagigini ajayiva netidzakwa, ukhohlwe nekutsi ngumake wesembatfo.
Bantfu labambonako bafunga bagomele kutsi nguye lona lekumele ahole sive
ngekwemoya. Lapho uhlangana naye khona umtfola ahamba ahlabela tingoma
temjayivo. Hamba minyaka! Setengca tinsuku tekuhlonipha bafati bebafundisi.’
NguLaSibiya asekamelweni lakhe, akhuluma yedvwa. Yena abefisa kutsi, indvodzakati
yakhe itekwe nguMfundisi Msibi.
5.1 Lesibabato lesikuletheksthi lengenhla ngabe siletsa muphi umcondvo

kuletheksthi? Khetsa imphendvulo:

A Kuba nesihawu

B Kumangala

C Kuhawukela

D Kuva buhlungu ()
5.2 Lencenye ledvwetjelwe kuleligama lelikulomusho lolandzelako iletsa muphi

umcondvo kulesento?

Abemane ashadela kugcwalisa umtsetfo nje. (1)

Emalungelo agodliwe Phenya



Siswati Lulwimi Lwasekhaya (HL)/P1 12 DBE/Indlovulenkhulu—Mashi 2012

NSC
5.3 Phindza ubhale Ilomusho Ilolandzelako, bese unciphisa leligama
lelidvwetjelwe.
LaKunene akanaso nasincane similo lesihle. (1)
5.4 Faka siphumuti lesifanele kulomusho lolandzelako:

Indlela lagcoka ngayo tindzawo latihambelako nendlela lakhuluma ngayo

akwemukeleki. (1)
5.5 Bhala lomusho ube yinkhulumombiko:
'‘Loku lengikubonako kuyangimangalisa impela’, kusho LaSibiya. (2)
5.6 Khokha umusho locuketse sabito selucobo bese uyasho kutsi sisebentani
kulowo musho (2)
5.7 Khokha umusho losendleleni lephocako bese uwubhala ngendlela
lelandvulako. (2)
[10]

SAMBA SIGABA C: 30
SAMBA SAKO KONKHE: 70

